
Oz è il Di da la mar

Tgenin è il pli grond animal che viva
en la mar?
La balena blaua è il pli grond animal 
da la mar ed il pli grond animal 
insumma. Ella è 33 meters lunga e 
paisa 160 tonnas. Ella è damai uschè 
lunga sco 3 autos da posta e paisa 
tant sco 30 elefants! Ed ella maglia 
enorm bler: mintga di maglia ella 
milliuns crils (ina spezia da giombers 
pitschens) e dischplaschaivlamain 
er adina dapli rument sco per exempel 
buttiglias e satgs da plastic. 

Noss planet, la Terra, vegn era numnà 
«il planet blau». Vis da lunsch, per 
exempel giu da la glina, è noss planet 
per gronda part blau – pervia da la 
mar. Sin noss mund è dapli surfatscha 
cuverta cun aua che cun terra. La mar 
è enorm impurtanta per nus umans 
e per ils animals. Perquai sto la mar 
vegnir protegida. Per far attent 
a quest fatg han las Naziuns Unidas 
decis da festivar il Di internaziunal 
da la mar. Mintg’onn datti in motto, 
i vegn fatg films ed organisadas 
acziuns per ch’ils umans possian em-
prender dapli da la mar.

Tge sas ti da la mar? Qua insaquan-
tas dumondas cun resposta:

Co vegn il sal en la mar?
Sche ti es gia stada u stà ina giada 
a la mar, sas ti che l’aua gusta sco 
aua da spaghettis! Ils flums che 
mainan l’aua en la mar vegnan da las 
muntognas. Sin lur viadi lavan els il 
sal or da la crappa. Uschia sa rimna 
ina massa sal e perquai gusta l’aua 
da sal. Spezialmain bler sal hai en la 
Mar Morta en l’Israel, la Jordania 
e la Cisjordania. Là pon ins giaschair 
en dies sin l’aua e leger in cudesch 
senza sfundrar.

Il Di da la mar

Es ti gia stada ina 

giada sper la mar?

Has ti pli gugent rivas cun crappa u cun sablun?

Co vegn il plastic en la mar?
La gronda part dal plastic vegn en la 
mar cun ils flums. Ma era da las 
grondas navs vegn il rument per part 
simplamain bittà en l’aua. U che 
la glieud lascha enavos rument a las 
rivas. Quai è trist. Cunzunt per ils 
animals. Els crain ch’il plastic saja 
insatge da magliar e traguttan il 
rument.

Nua è il punct il pli profund da la 
mar? 
Il Foss da las Mariannas en il Pacific 
vala sco punct il pli profund da la 
mar. En quel lieu vai 11’934 meters en 
la profunditad. Sch’il foss fiss ina 
muntogna, fiss quella in toc pli auta 
ch’il Mount Everest, la muntogna la 
pli auta dal mund.

Co pudessas ti 
proteger la mar?

Tge animals 

has ti vesì en la 

mar?

Nua nodas ti il pli 

gugent? En la 

mar, en in lai u en 

il bogn avert?

Has ti gia chattà conchiglias a la riva da la mar?
te

xt
: C

ha
tr

in
a 

Jo
st

y,
 il

lu
st

ra
zi

un
: Y

vo
nn

e 
G

ie
na

l,
gr

af
ic

a:
 T

he
re

s 
Jö

rg
er

, f
ot

og
ra

fi
a:

 J
ör

ge
r-

St
au

ss
za

m
br

eg
ià

 h
a:

 F
lu

ri
n 

Ve
ra

gu
th

©
 L

ia
 R

um
an

ts
ch

a



Ti dovras:

• 2 buttiglias da PET 

• intgins romins

• 3 ferms bindels elastics

Puntera
• corda

• palpiri

• fieuters u colurs 

• cola

1  Rimna in pèr romins per la puntera. 
Lia ensemen els cun corda.

2  Prenda duas buttiglias da PET 
 vidas e tira suravi in bindel elastic, 

per ch’ellas tegnian ensemen.

3  Metta la puntera da lain sin las 
buttiglias e tira anc in auter bindel 
elastic sur tut vi.

4  Ussa dovras ti anc in romin in pau 
pli lung. Vi da quel pos ti fixar 

 ina pitschna bandiera da palpiri. 
Co vesa ora tia bandiera?

 La pitga da bandiera pos ti francar 
cun la stumplar tranter dus romins 
da la puntera e las buttiglias 

 da PET. 

1 2

3 4

1 2

Sche ti laschas nudar tia puntera sin 
in lai u in flum, segirescha ella 
cun ina lunga corda che ti tegnas 
en maun.

